
Боныхъёд Gismeteo-йы бёрёггёнёнтём гёсгё, 1 августы нё уардзён. Уёлдёфы тем-
пературё – 17-27 градусы хъарм. 

Боны дёргъ — 14,32 Хурыскаст — 04,51
Хурныгуылд — 19,23

Валютёйы аргъ Доллар — 78,48
Евро — 89,06 12 +

ХЪОМЫЛАДОН КУЫСТ
Фёсивёдимё фембёлд

ТЕМАТИКОН ФАРС
Ёнцойбон

МЫСЁН ИЗЁР
Сыгъди цырагъау...

Àðãú 10 ñîìû

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò
Ðåñïóáëèêàíñêàÿ íàðîäíàÿ ãàçåòà Ñåâåðíîé Îñåòèè

Дзырды фарн
Ёмбал номён нёу, ёмбал 

бахъуыдён у.
                   ЁМБИСОНД

 Хицауадёй  

Туризм – экономикёйы 
сёйраг рахёцёнтёй иу

РЦИ-Аланийы Хицауады Сёрдар ДЗАНАЙТЫ 
Барис цы ёмбырд сарёзта, уым ныхас цыд, ёнёка-
питалон модулон бавёрд ёмё паддзахадон ёххуысёй 
арёзт хъёууон туризмы объекттё куыд кусынц, уый 
тыххёй. Архайдтой дзы дзуапдёттёг хицаудзинады 
разамонджытё ёмё инвестицион проектты минёвёрт-
тё.
Туризмы къабазы пад-

дзахадон программётё 
ёмё национ проекттё куыд 
ёххёстгонд цёуынц, уый 
тыххёй радзырдта РЦИ-
Аланийы экономикон рёзты 
министры хёстё рёстёг-
мё ёххёстгёнёг Олег 
Быкадоров. Куыд загъта, 
афтёмёй, 2023-2024 азты 
ёххуыс лёвёрд кёмён 
ёрцыд, уыцы аст проек-

ты фёлгёты арёзт ёрцыд 
230 номыры ёмё 50 ку-
сён бынатёй фылдёр. Ног 
туристон объектты ныридё-
гён ис уазджытё.

 2025-2027 азты 
республикёйы хъуамё ёх-
хёстгонд ёрцёуа 6 проек-
ты 770 милуан сомы аргъ. 
Уый руаджы ма фёзындзён 
ноджы 500 номырёй фыл-
дёр. 

Регионы дарддёр рёзы 
агротуризм дёр. 2024-2025 
азты республикёйы алы 
районты 25 проекты арёзт 
ёрцыд, сё аргъ – 230 
милуан сомёй фылдёр.
Ёмбырдён хатдзёгтё 

кёнгёйё, Дзанайты Барис 
бахахх кодта, нё республи-
кёйы рёзты сёйраг рахё-
цёнтёй иу туризм кёй у. 

– Туристон къабазён Цё-
гат Ирыстоны стыр фидён 
ис. Нё республикёйён 
ис хъёздыг истори, хёд-
хуыз культурё, уазёгуар-
зон адём. Уый туристты, 
ёнёмёнг, цымыдис кёны. 
Къорд азы дёргъы нё 
субъекты фёзуаты туриз-

мы къабазы рёзтён ёх-
хёстгонд цёуынц алыхуы-
зон программётё, парахат 
кёны инфраструктурё, ара-
зём кемпингтё ёмё глэм-
пингтё. Мах архайём Уё-
рёсейы Экономикон рёзт 
ёмё федералон Хъёууон-
хёдзарадон министрадты 
программёты. Афтёмёй 
алывёрсыг ёххуыс кё-
нём инвестортён. Уыимё, 
алы проект дёр хъуамё 
ёххёстгонд ёрцёуа бёр-
зонд хёрзхъёддзинади-
мё амынд ёмгъуыдмё. 
Алы инвесторы архайд дёр 
хъуамё уа ёргом – сараза 
ног кусён бынёттё, фида 
хъалонтё, архайа Цёгат 
Ирыстоны экономикё фи-
дар кёныныл – ахём ны-
сан нё размё ёвёры 
республикёйы Сёргълёу-
уёг Сергей Меняйло, – 
фёбёрёг кодта Дзанайты 
Барис.
Ёмбырды хатдзёгтём 

гёсгё премьер-министр 
республикёйы Экономи-
кон рёзты министрад ёмё 
дзуапдёттёг ведомствё-
тён бахёс кодта, дарддёр 
дёр инвестицион проекттё 
куыд ёххёстгонд цёуынц, 
уымё лёмбынёг хъус да-
рын.

РЦИ-Аланийы 
Сёргълёууёг 

ёмё Хицауады
 пресс-службё

 Ёмбырд  

Ёвзарён кампанийы 
ёдасдзинады 
фарстатё

РЦИ-Аланийы Сёргъ-
лёууёг сарёзта Паддза-
хадон Думёмё депутат-
тё ёвзарён къамистён 
ёххуысгёнён кусёг 
къорды ёмбырд, ёнён-
хъёлёджы уавёртё 
сёвзёргёйё, практикон 
амынддзинёдтимё.
Мадзалы архайдтой 

Цёгат Ирыстоны Сёргъ-
лёууёг ёмё Хицауады 
Администрацийы разамо-
нёг Гобеты Ибрагим, 
ёвзарён къамисы сёр-
дар Моргуаты Жаннё, 

барадхъахъхъёнёг ор-
гёнтё, ёххёстгёнёг хи-
цаудзинад ёмё районты 
бынёттон хиуынаффёйа-
ды администрациты минё-
вёрттё. 
Боны фёткы фарстатёй 

иу уыд ёвзарён участок-
тё террорёй бахъахъхъё-
нын. Сергей Меняйло куыд 
загъта, афтёмёй ёдас-
дзинад бахъахъхъёнын 
ёмё ёнёнхъёлёджы 

уавёртём цёттёдзинады 
тыххёй вазыгджын хъуыд-
даг у ёппёт дзуапдёттёг 
ведомствёты ёмгуыстад 
ёмё рагагъоммё ёппёт 
организацион фарстатё 
алыг кёнын. 

– Хъёлёс кёныны 
рёстёг ёвзарён участок-
ты ёдасдзинады тыххёй 
ныр хъёуы ёппёт иф-
тонггёрзтё самал кё-
нын, участокты хъуамё уа 

стационарон ёмё къухы 
даргё ёфсёйнаг ёргом-
гёнёнтё, видеоцёст-
дарды системётё. Бы-
нёттон хиуынаффёйады 
администрацитё 25 ав-
густы онг уыцы нысантё 
хъуамё сёххёст кёной. 
5 сентябры онг ёвзарён 
участоктыл ёрзилдзыс-
тём ёмё сбёрёг 
кёндзыстём, ёдасдзина-
ды домёнтё куыд ёххёст-

гонд сты, уый, – бахёс 
кодта Сергей Меняйло.
Кусёг къорды уёнг-

тё та ёрдзырдтой, хъё-
лёсгёнён бонты йё бон 
участоктём цёуын кё-
мён нёу, уыцы граждён-
тё, дёрддзёф зын бацё-
уён хъёуты цёрджытё 
куыд хъёлёс кёндзысты, 
цавёр культурон-дзыл-
лон мадзёлттё арёзт 
цёудзён, уыдёттыл.
Уымёй уёлдай, скад-

джын кодтой, ёвзарён 
кампаниты хъазуатонёй 
чи архайдта, алы къа-
бёзты уыцы минёвёрт-
ты. Афтё, РЦИ-Аланийы 
грамотё лёвёрд ёрцыд 
Федералон посты служ-
бёйы Цёгат Ирыстоны 
управленийы директор 
Годжыцаты Эммёйён, 
РЦИ-Аланийы Сёргълёу-
уёджы Арфёйы фыстё-
джытё – «Ростелеком»-ы 
цёгатирыстойнаг дёлха-
йады HR-бизнес-партнер 
Кристина Алимова-
йён, «Ростелеком»-ы цё-
гатирыстойнаг дёлхайа-
ды директоры хёдивёг 
Андрей Поповён, акцио-
нерон ёхсёнад «Россети»-
йы регионтимё куысты 
специалист Хуызмиаты 
Маринёйён. 
Ёмбырды кёронбёт-

тёны йё архайджытё 
сарёзтой, ёвзёрстыты 
рёстёг ёнёнхъёлёджы 
уавёртё сёвзёргёйё, 
куыд архайын хъёуы, уый 
тыххёй ахуыртё.
Уё зёрдыл уын лёу-

уын кёнём: Паддзахадон 
Думёмё ёвзёрстытё 
ацёудзысты 18-20 сентя-
бры.

РЦИ-Аланийы 
Сёргълёууёг 

ёмё Хицауады 
пресс-службё

Задёлесчы 
Нанайы бон

Арфё
Мё зынаргъ ёмзёххонтё!

Августы райдайёны мах бёрёг кёнём национ къёлиндары 
кадджындёр бёрёгбёттёй иу – Задёлесчы Нанайы бон. Уыцы 
бон уёлдай бынат ахсы нё адёмы монон царды. 
Рагон таурёгъ куыд зёгъы, афтёмёй Тимуры ёфсёдты 

ёвирхъау ёрбабырсты рёстёг, нё адём сёфты къахыл куы 
лёууыдысты, уёд Задёлесчы Нана канд сидзёр сывёллётты 
нё аирвёзын кодта, бёрзонд хёхты сё бамбёхсгёйё, фёлё 
ма нацийы бындур – генетикон код ёмё ёнусон культурё дёр.
Хъёбатыр алайнаг сылгоймаджы сгуыхтдзинад у фёлтёр-

ты ёнёфёцудгё бастдзинады нысан. Йё сурёт сси бёрзонд 
фёткёвёрд ёмё ёгъдауы идеал – ёнёкёрон адёмуарзон-
дзинад, ёнёбасётгё ныфс ёмё йё адёммё ёнувыддзинад.
Махён нё хёс у  цёстыгагуыйау хъахъхъёнын ёмё нё 

адёмы истори фёлтёрёй-фёлтёрмё дёттын. Рёзгё фё-
сивёд хъуамё зона ёмё хъомыл кёна ахём дёнцёгтыл, йё 
хъазуатон фёллой ёмё ёнтыстдзинёдты руаджы нё бирёна-
цион Ирыстоны рёзтмё стыр ёвёрён чи бахаста.
Бёрёгбоны хорзёх уё уёд, мё зынаргъ ёмзёххонтё! Ацы 

бон мё зёрдё уё алкёмён дёр зёгъы сабырдзинад, бёркад 
ёмё ёнтыстдзинёдтё Ирыстоны намысён!

ТУСКЪАТЫ Таймураз,
Республикё Цёгат Ирыстон-Аланийы 

Парламенты Сёрдар

 Федерацийы Советёй  

Хёрзиуджытё раттой

УФ-йы Федерацийы Советы Сёрдар Валенти-
на МАТВИЕНКОЙЫ бардзырдмё гёсгё, Цёгат 
Ирыстонёй сенатортё МАМСЫРАТЫ Таймураз ёмё 
Виталий НАЗАРЕНКО нё республикёйы минёвёрт-
тён кадджын уагёй хёрзиуджытё раттой.
Цёгат Ирыстоны закъон-

ёвёрынад нывыл кёныны 
хъуыддагмё стыр ёвёрён 
бахёссыны ёмё бирё 
азты дёргъы ёнёлазёй 
бакусыны тыххёй Федера-
цийы Советы Арфёйы фы-
стёджытёй хорзёхджын 
ёрцыдысты регионы Пар-
ламенты Сёрдары фыццаг 
хёдивёг Тхостаты Мурат 
ёмё депутат Гуытъиаты 
Вячеслав.
Уымёй уёлдай, пад-

дзахадон социалон-эко-
номикон политикё Цё-
гат Ирыстоны бёстон 
ёххёст кёныны тыххёй 
Федерацийы Советы Кады 

грамотё раттой сенато-
ры ёххуысгёнёг Виктор 
Бочмановён.

– Нё хёлёрттё 
республикёйы кёй ёх-
хёст кёнынц, уыцы ахс-
джиаг куыст хёрзхъёд 
закъонёвёрынадон фён-
дёттё бахёссынён 
ахъаз кёны. Депутаттё 
Цёгат Ирыстоны райрёзт-
мё арёзт хёслёвёрдтё 
бёрнонёй кёй ёххёст 
кёнынц, ацы хёрзиу-
джытё ууыл дзурёг сты, 
– ныхас кёнгёйё, загъта 
Мамсыры-фырт.

– Ахадгё закъонёвёры-
надон архайд адёймагёй 

домы канд биноныг зо-
нындзинёдтё нё, фёлё 
ма куыстыл ёнёхин ёну-
выддзинад дёр. Абон 
хёрзиуджытё кёмён рад-
там, уыцы адёймёгтёй 
алчи дёр регионы бара-
дон фётк фидар кёныны 
хъуыддагмё аккаг ёвё-
рён хёссы. Бёстон куыст 
ахсджиаг социалон-эконо-
микон проекттё ёххёст 
кёнынён кёй ахъаз кёны, 
ёмё афтёмёй адёмы 
царды хёрзхъёддзинад 
кёй рёзы, уый уынём, – 
загъта Виталий Назаренко.
Тхосты-фырт депутатты 

архайдён стыр аргъгё-
нёг Федерацийы Советы 
разамындён бузныг загъ-
та.

– Кёй мын раттой, уыцы 
кадджын хёрзиуёг мё 
дарддёры ёнтыстджын 

куыстмё разёнгард кёны. 
Ёхсёнады ахсджиаг 
хъуыдытё нымайгёйё 
ёмё нё сенатортимё ён-
гомёй ёмгуыст кёнгёйё, 
республикёйы закъон-
ёвёрынад нывыл кёнын-
мё арёзт куыст дарддёр 
ёххёст кёндзыстём, ёп-
пёт хаст уынаффётё Цё-
гат Ирыстонён куыд фё-
пайда уой, афтё, – загъта 
Тхостаты Мурат.
Цёгат Ирстоны минё-

вёрттё регионы райрёзт-
мё арёзт хъуыддёгтё 
биноныг кёй ёххёст кё-
нынц, хёрзиуджытё сын 
раттыны ёууёл ууыл дзу-
рёг у.

ЁЛБОРТЫ Зёлинё, 
УФ-йы сенаторы 
ёххуысгёнёг

КЪЕСАТЫКЪЕСАТЫ Мараты конд ныв Мараты конд ныв
 «Задалески Нана, Мать народа» «Задалески Нана, Мать народа»

 "Рёстдзинад"-ы мыхуыргонд ёрмёджыты фёдыл 

Ёгъдау  – 
царды мидис 

Иры дзыллё фёлтёрёй-фёлтёрмё сёрыстыр сты не ’гъдёутты сёйраг ра-
хёцёнтёй: фарн, намыс, цыт, фётк, кад, ёхсар ёмё рёстдзинадёй. Ацы уд-
варны хёзнатён стыр ахадындзинад ис, сё хъомыс тых стыр у. Арвыронау 
бирё хуызтёй ёрттивынц. Хуры хёрдгё тынтау адёмы тавынц, рёсугъд кё-
нынц цард ёмё уаг. Таурёгътё, кадджытё, ёгъдёуттё, нё рухс кувёндёттё 
зонды ёвидигё суадётты сты. Нё номдзыд фыдёлтён скъола дёр уыдысты 
ёмё чиныг дёр. Уыдоны руаджы хистёртё кёстёртён лёвёрдтой ёнусон 
хъомылад ёмё царды фёлтёрддзинад. Нё фыдёлтёй нём цы фёрнджын ёгъ-
дёуттё баззад, уыдон цёстыгагуыйау хъахъхъёнын хъёуы. Нё фыдёлтё нын 
цы фарн ныууагътой, уымё куыдфёндыйы цёстёй кёсын нё хъёуы, науёд 
ёрбайсёфдзён сё хъомысджын фёд. 
Мах, ирон ёвзаг ёмё литературёйы ахуыргёнджытё, стыр арфёйаг 

ныхёстё зёгъём нё буц хистёр Цгъойты Хазбийён, йё уацхъуыдты нын нё 
размё ирдёй кёй рахёссы, рёстёггай рохуаты цы историон цаутё ёмё ёгъ-
дёуттё баззайынц, уыдон.
Ёрмёст нё горёты нё, фёлё нё республикёйы бирё скъолаты ахуыр кё-

нынц ирон адёмы ёгъдёуттё ёмё традицитё. Ирон ёвзаг ёмё литературёйы 
ахуыргёнджытён ахём хъёугё ёрмёджытё сё куысты сты тынг ахъаз, рёзгё 
фёлтёрён се уёнгты ёндидзын кёнынц фыдёлты кад ёмё намыс, хъёздыг 
сын кёнынц сё миддуне, ёфтауынц сё царды рёсугъд фидёны фёндёгтыл.

Цёмён нё хъёуы 
Тётёртуппы мёсыг?!

Ирон адёмы удварны миниуджытё сты 
нацийы уёздандзинад, ёрдзон ёмё зёх-
хон сыгъдёгдзинады ирддёр ёвдисён. 
Фыдёлты фарн афтё ахадгё у, ёмё йё 
намыс ёмё кадыл рёстёджы цыд, истори-
он рохуат дёр нё тых кёны, уыдон немё 
ёмдзу кёнынц. 
Газет "Рёстдзинад"-ы Цгъойты Хазби 

йё уацхъуыд «Цард нё ницёуыл ахуыр 
кёны» -йы фыссы:

"Диссаг та куыд не стём, ирон адём, 
искёй рис нём нёхи рисёй тынгдёр 
хъары, искёй сир нём нёхи дзыккайё 
хуыздёр кёсы, искёй ныхас нём нёхи 
ныхасёй арфдёр хъары. Ныр ма мын 
зёгъут, Елхоты фарсмё Терчы был 
Тётёртуппы мёсыг нё адёмы исто-
рийыл, цардыл хорзырдём кёцырды-
гёй фёзынд? Александр Пушкин ём 
кёй схызт, йё уацмысы йё кой кёй 
кёны, ёрмёстдёр уымёй. Ацы ран 
аланты егъау горёт уыд, ёмё йын тё-
тёр йё быныхъёр райхъуысын кодтой, 
йё цёрджытёй ма чи аирвёзт, уыдон 
хёхты 'рдём лидзёг фесты. Зёгъынц, 
Задалесчы Нана дёр, дам, цы сывёл-
лётты цард бахъахъхъёдта, уыдон ар-
дыгёй акодта".
Куыд нё хъуамё ферох уа, нё фыдёл-

тё, алайнёгтё бындзагъд кём фесты, 
уыцы Тётёртупп, туджы зёйтё кёцёй 
фенкъуыстысты, уыцы фыдбоны ран? Чи 
сфёнд кодта Тётёртуппы мёсыг ногёй 
самайын, уый ма тугёй фыст историйы 
сыфтё рафёлдахёд, йё цёстытыл ауайын 
кёнёд, тётёр куыд хъёддыхёй архайд-
той алайнёгты мыггаг сыскъуыйыныл, уый, 
ёмё сын Тётёртуппы мёсыг нё фыдёлты 
сёфтён ёвдисён кёй уыд.
Мах нал хъёуы, цалдёр сёдё азы нын 

нё цёстытё чи къахта, нё фыдёлтё састы 
бынаты кём баззадысты, уыцы Тётёртуп-
пы цыртдзёвён. Фёлё та нём фёзынди 
ахём гуыппырсартё, йё адёмы ивгъуыд 
цард ёмё фидёныл чи нё хъуыды кёны, 
ёмё та ёрымысыдысты ногёй Тётёртуп-
пы мёсыг самайын. Цёмён? Кёй пайда-
йён? Цёй охыл?
Дарддёр Хазби фыссы: "Хуыздёр нё 

уаид, ам егъау номарён къёй сёвё-
рын ахём фыстимё: "Ам уыд ирон адё-
мы фыдёлты кадджын горёт Дедяков 
(Дадайыхъёу), ёмё йё тётёры тыхгёнёг 
ёрдонгтё бабын кодтой, йё цёрджыты 
йын фёцагътой. Рухсаг уёнт".
Мёсыг куы ныккалд, уёд ёй уёды пар-

тийы обкомы секретарь Хъёбёлоты Билар-
мё куы фехъусын кодтой, уёд сё уый ни-
цёмё ‘рдардта, ёрмёст загъта: "Ёгайтма! 
Цёсты сындзау нё риссын кодта". Ахём 
уыд зондджын ёмё куырыхон хистёры 
дзуапп.

Самайём фыдёлтыккон 
мёсыг 

Нё зёрдыл ма ёрёфтыд Цгъойты Хаз-
бийы иннё уац "Ирон кёй дё, уымёй 
хъуамё уай сёрыстыр".
Хазби йё адёмы хъысмётыл афтё арф 

кёй хъуыды кёны, уый йын удёнцой нё 
дётты. Ацы уац дёр та зёрдёйы тёгтё 
базмёлын кодта. Йё уацхъуыды фыссы: 

"Ирон кёй дё, уымёй хъуамё уай 
сёрыстыр, ёмё дё адёмён цёмён 
ёмё цёмёй дё, уымён дзуапп дёт-
тын хъуамё зонай. Зонай сын сё ис-
тори, ёнусты нё, фёлё, мингай азты 
дёргъы хорзёй цы ракодтой, иннё 
адёмтимё сё ахастытё, сё царды 
уавёртё. Цы фарн, цы намыс, цы рё-
сугъд адёмон ёгъдёуттё ёмё бирё-
вёрсыг, арфхъуыдыджын, рёстдзинад 
ёвдисёг адёмон сфёлдыстад нын 
ныууагътой, уый. Ёмё ёппёт уыцы 
растхъомыладон фёрёзтё ёрвылбон 
кём хъуамё уыной Иры алы фёлтёр-
тё?»

«Нё ирон адёмы фёнды, Ирыстоны сёй-
раг горёты сын куы уаид ирон кувёндон. 
Гёнах егъау мёсыгимё саразын цас диссаг 
у? Хохы дёр ма моладзандонтё куы ара-
зём.
Галуан-гёнах саразынён та бахардзгё-

нён ис, Ирыстоны кувёндётты ёрвылбон, 
ёрвылаз цы мысайнёгтё ёвёрд цёуы, уы-
дон.
Галуан ёмё мёсыг та хъуамё ахём аив, 

бёрзонд ёмё цёстахадгё уой, ёцёгёло-
ны цёстёнгас сёхимё куыд здахой.
Галуан-гёнахы ёрбынат кёнид ёппётду-

неон "Аланты Ныхас", ёмё йын уый хъусда-
рёг уаид. Галуан-гёнах та амад ёмё конд 
хъуамё уа фыдёлты галуанты халдих ирон 
архитектурёйы бындурыл.
Ацы уаз бынат та ирон адёмён, 

чырыстонёй, пысылмонёй хъуамё уа иу-
мёйаг кувёндон, иунёг Хуыцаумё кувён 
бынат».
Тынг раст зёгъы Хазби. Нё адёмы хъыс-

мётыл хъуыдыгёнгёйё, махён абон амёй 
ахсджиагдёр фарста нёй.
Кёд нё горёты ис мёзджыттё ёмё ён-

дёр дины кувён бынёттё, уёд дзы ирон 
кувёндонён бынат нал разындзён? Фёлё, 
хъыгагён, не 'хсён ис ахёмтё, йё адё-
мы хъысмёт мисхалмё дёр чи нё дары, 
ёрмёст йёхи пайдайён, ёзхуыздёронёй, 
йёхицён номдёттёг чи у.
Ацы фыдёлты кад ёмё намысы 

ныхёстёй хатдзёг скодтам, дёнцёгён сё 
уымён райстам, ёмё, Цгъойты Хазбийы 
ёртё уацмысы куы бакастыстём, уёд не 
уёнгтё сёрёй къёхты бынмё ныккёрзыд-
той. Йё мадёлон ёвзаг зынаргъ кёмён у, 
йё адёмы сомбоны хъысмётыл зёрдёйё 
чи хъуыды кёны, уый йё зёрдёмё айсёд 
нё куырыхон дзырды зёрингуырд Цгъойты 
Хазбийы раст хатдзёгтё  ёмё сё царды 
ёххёст кёнёд кад ёмё намысимё.

Ирон ёвзаг ёмё литературёйы ахуыргёнджыты номёй:
Дзёуджыхъёу, 42-ём скъола – ГАСИТЫ Фатимё;

Заводы поселок, 31-ём астёуккаг скъола – ГУЫТЪИАТЫ Индирё;  
Змейкё, 1-ём астёуккаг скъола – ХЪУЫЛЫМБЕГТЫ Цезари ёмё ДЗУЦЦАТЫ Риммё;

Змейкё, 2-ём астёуккаг скъола – ТЕГАТЫ Анжелё;
Хъахъхъёдур,  астёуккаг скъола – БЕДОЙТЫ Земё;

Кёрдзын, астёуккаг скъола – КУЫНДЫХАТЫ Фатимё

 Ёнёниздзинад хъахъхъёнынады  

Медицинон гёнёнтё 
кёнынц фылдёр

Гемодиализы паддзахадон службё Цёгат Ирыстоны ногёй цё-
мёй фёзына, уыцы проект царды рауадзыныл куыст райдыдта. 
Уый фёрцы Республикон клиникон рынчындоны арёзт ёрцёу-
дзён гемодиализы нырыккон хайад. 
Хъуыддаг сырёздзён респуб-

ликёйы Сёргълёууёг Сергей 
Меняйлойы ёххуысёй. Уый фё-
дыл фыст ёрцыд хъёугё гёх-
хётт, рынчындонён та лёвёрд 
ёрцыдысты ёмбёлгё фёрёз-
тё. Проекты фёлгёты фидёны 
хайады бёстыхай ёрцёудзён 
бындурон цалцёг, ёрёвёрдзыс-

ты дзы нырыккондёр медицинон 
ифтонггёрзтё, абоны домёнтён 
дзуапп чи дётты, ахёмтё. Ёппёт 
куыстытё дёр кёронмё куы 
ахёццё уой, уёд республикёйы 
фёзындзён гемодиализы нырык-
кондёр хайад. 

– Гемодиализы службё арёзт 
цёуы нырыккондёр технологи-

тёй ёмё ног ифтонггёрзтёй 
пайда кёныны фёрцы, стёй ме-
дицинон ёххуысы бёрзонд стан-
дартты бындурыл. Проекты нысан 
у рынчынтён, сёхи кём дзёбёх 
кёной, уый равзарыны бар рат-
тын – паддзахадон рынчындоны 
ёви, хицён адёймёгты къухы чи 
ис, ахём медицинон кусёндоны. 
Сёйраг уыдзён ёнёниздзинад 
хъахъхъёнынады паддзахадон 
къабаз райрёзын кёнын ёмё ме-
дицинон ёххуысы хёрзхъёддзи-
над ноджы фёхуыздёр кёнын, 
– загъта республикёйы ёнёниз-

дзинад хъахъхъёнынады министр 
Митциты Астан. 
Йё уыргтёй чи хъёрзы, уыцы 

рынчынтё ныр фёстаг цалдёр 
азы фылдёр хатт сёхи дзёбёх 
кёнынц, хицён адёймёгты къу-
хы чи ис, ахём медицинон ку-
сёндётты. Ног проекты фёрцы 
та хёрзхъёд медицинон ёххуыс 
аххёсдзён уыцы ёххуысхъуаг 
рынчынтыл, стёй медицинон ку-
сёндон равзарыны гёнёнтё фё-
фылдёр кёндзён.  

ДЕДЕГКАТЫ Зёлинё   

 Фёлварён проект  

Фёзындзысты историон 
кълёстё

Уёрёсейаг истори-
он ёхсёнады регио-
налон хайады советы 
разамонёг, ЦИПУ-йы 
историон факультеты декан 
ПЛИТЫ Зёлинё куыд 
фехъусын кодта, афтё-
мёй Цёгат Ирыстоны 
фёзындзысты историон 
кълёстё. Уыдзысты дыу-
уё, Алайнаг гимназы фё-
зындзён скёсёнзоныни-
мё историон кълас.
Историон факультеты 

деканы ныхасмё гёс-
гё, сё зёрды ис исто-
рион наукёмё скъола-
дзауты ёргом раздахын. 
«Ёмбарём ёй, класси-
кон уроктё историмё 
бёстон ёркёсыны фадат 
кёй нё дёттынц, уый, 
Уёрёсейаг историон ёх-
сёнады кусджытё ёмё 
факультеты экспертти-
мё уыдёттыл фёдзырд-
там. Фёзынд нём, Цёгат 
Ирыстоны историон 
кълёстё саразыны хъёп-
пёрис. Ацы наукёйыл 
ёнувыд чи у, уыдонён 
хъуамё уа интеллектуа-
лон фёзуат, архивон ёр-
мёджытём ёркёсы-
ны уавёр, раззагдёр 
ахуыргёндтимё дзурыны 
фадат, наукон-иртасён 
куыст кёныны гёнёнтё», 
– загъта ЦИПУ-йы истори-
он факультеты декан.
Плиты Зёлинё куыд фё-

бёрёг кодта, афтёмёй 

историон кълёстё бай-
гом уыдзысты ацы ахуыры 
аз, проект у фёлварён. 
Гуманитарон кълёсты зо-
нындзинёдтё дихгонд 
цёуынц цалдёр предметы 
‘хсён, историон къласы та 
ахуырдзаумё хъуа-
мё фёзына критикон 
хъуыдыкёнынад. Ахуыр-
дзаутё комкоммё баст 
уыдзысты академион 
наукёимё, ёнёмёнг дзы 
уыдзён практикон авна-
лёнтё ёмё проектон 
архайд, цёгатирыстойнаг 
ахуырдзаутён Уёрёсейаг 

историон ёхсёнады боны 
фёткы архайыны фадат 
уыдзён.
Алайнаг гимназы ахуыр-

дзаутё та персайнаг ёвзаг 
(фарси) ахуыр кёндзысты. 
Ахуыры программёмё 
гёсгё сывёллёттё арф 
аныгъуылдзысты Уёрё-
сейы истори ёмё иу-
мёйаг историйы. Исто-
рион кълёстё бёстон 
ахуыр кёндзысты исто-
рион гуырёнтё, архив-
тё, археологи. Афтёмёй 
базондзысты, историон 
факттё куыдёй фёзы-
нынц, уыдёттё. Историон 

кълёстё фёзындзысты 
ахём нысанимё: хъуамё 
рёзгё фёлтёрмё фёзы-
на дунеёмбарынады фи-
дар бындур, хъуыдыхъом 
чи у, ахём патриоттё хъо-
мыл кёнын.
Информацион хёстытё 

ёмё истори зыгъуыммё 
кёныны рёстёг хъуамё 
фёзына хёрзхъёд гума-
нитарон ахуырад: скъола 
– университет – акаде-
мион наукё. Плиты Зё-
линёйы ныхасмё гёсгё, 
сё размё лёууы, истори-
он кълёсты рауагъдонты 
республикёйы ныууадзын, 

университеты историон 
факультеты сахуыргён-
гёйё, Ирыстоны цёмёй 
кусой. «Нё наукё цё-
мёй рёза, ууыл ныр ба-
цархайын хъёуы. Фыццаг 
хатдзёгтё фёзындзысты 
ахуыры азы кёрон. Кёд 
ахём кълёстё агуырд цё-
уой, уёд сё фёфылдёр 
кёндзыстём», – зёгъы 
Уёрёсейаг историон ёх-
сёнады регионалон хайа-
ды советы разамонёг.

ХУЫТЫГАТЫ Тамарё,
15-ём регион

 Арёзтад  

Фёндёгты цалцёг
Республикёйы дард-

дёр цалцёг кёнынц, Цё-
гат Ирыстоны туристон 
объекттём цы фёндёгтё 
цёуы, уыдон. Уый тых-
хёй йё телеграм-каналы 
фехъусын кодта регио-
ны Сёргълёууёг Сергей 
МЕНЯЙЛО. 
Специалисттё ныртёк-

кё нывыл кёнынц Джы-
зёл-Хъёрмёдон-Дзуары-
хъёумё фёндаджы 15-ки-
лометрон уаццаг Уёллаг 
Фыййагдонёй Дёргъёвс-
мё. Уый у, Дёргъёвсы 
некропольмё чи цёуы ёмё 
туристтё фылдёр кёй «уар-
зынц», уыцы маршруттёй 
иу. Фёндёгтыл кусджытё 
сараздзысты цыппар хиды, 
хъахъхъёнён амаддзёгтё, 
фёндагыл сёвёрдзысты 
асфальтёй ног уёлцъар, 
ёмё йыл республикёйы 
цёрджытё ёмё уазджытё 
ёдёрсгёйё цёудзысты.
Ацы азы кёрон специа-

листтё бавналдзысты иннё 
уаццаг цалцёг кёнынмё – 
Хъёрмёдонёй Дёргъёвс-
мё. Фёндаджы хай хёлд 
ёрцыд, Хъолайы цъити куы 
ратыдта, уёд. Амёй размё, 
Хъёрмёдоны минералон 
суёрттём цы фёндаджы 

уаццаг цыд, уый сцалцёг 
кодтой.
Национ проект «Инфра-

структурё цардён»-ы 
фёлгёты Цёгат Ирыстоны 
арёзт, цалцёг ёмё бынду-
рон цалцёггонд ёрцыдысты 
туристон объекттём цёуёг 

140 километрёй фылдёр 
регионалон ёмё муници-
палитетты ‘хсён фёндёг-
тё, ёмё уыцы куыстытё 
дарддёр дёр ёххёстгонд 
цёудзысты.

ГАПБАТЫ Алетё

 Хъомыладон куыст  

Фёсивёдимё фембёлд

Цёгат Ирыстоны Хетёгкаты Къостайы но-
мыл паддзахадон университеты цёстдарён 
центры уёнгтён уыд хъуыддаджы фембёлд 
ёнахъомты социалон реабилитацийы респуб-
ликон центр «Доброе сердце»-йы хъомылгё-
нинёгтё ёмё центры сёрдыгон лагеры фёл-
ладуадзёг сывёллёттимё (адоны ’хсён сты 
сёрмагонд ёфсёддон операцийы архайджыты 
цот  ёмё социалон уагёй хъахъхъёнинаг фё-
сивёд).
Фембёлд сарёзтой 

экстремистон зондахас-
тёй фёсивёды бахизын 
ёмё сын сё барадон зо-
нындзинёдтё фёфылдёр 
кёнынён.

Фёсивёды раз раны-
хас кодтой: политикон 
наукёты доктор, профес-
сор, университеты фило-
софи ёмё политикё ир-
тасынады кафедрёйы 

разамонёг Дзёхаты 
Ларисё, социологон на-
укёты кандидат, социоло-
гийы кафедрёйы доцент 
Чихтисты Руслан ёмё 
Дзёуджыхъёуы Ёхсёна-
дон советы фёсивёдон 
политикёйы къамисы сёр-
дар Бикъаты Артур.
Интернет ёмё социа-

лон хызты мыхуыргонд 
иуёй-иу мёнг хабёрттё 
ёцёг хабёрттёй цёмёй 
хицён кёнынц, стёй, 
экстремистон ёрмёджы-
тё бёрёг цёмёй дарынц, 
ныхасгёнджытё фёсивё-

дён уыдёттё бамбарын 
кодтой.
Экстремистон ахадын-

дзинадимё фыдракёндты 
тыххёй Уёрёсейы Фе-
дерацийы закъонёвёры-
над цавёр бёрнондзинад 
амоны, ныхасгёнджытё 
ёмбырдмё ‘рбацёуёг 
ёнахъомтён уый тыххёй 
дёр  хабёрттё радзырд-
той.
Хицён ныхас цыд теле-

фоны ёмё интернет-
цёстфёлдахджыты тых-
хёй. Фёлывд адёймёгтё 
арёхдёр куыд архайынц, 
ёмё сын персоналон 

бёрёггёнёнтё хъусын 
кёнын кёй не ’мбёлы, 
цёстдарёг центры уёнг-
тё фёлладуадзёг сывёл-
лёттён уыдёттё бамба-
рын кодтой.
Фембёлды кёрон ацё-

уёг викторинё «Знаешь 
ли ты свою Родину?»-йы 
архайгёйё, фёсивёд  
Уёрёсейы истори ёмё 
культурёйы тыххёй сё зо-
нындзинёдтё равдыстой.

Цёгат Ирыстоны 
паддзахадон 
университеты 
пресс-службё                                                                                                                                         

ГАПБАТЫ Алетё

 Ахудынён 

«Куадзёны» 
фёбадтысты...

Сусёны мёйы бёрёг астёу мё сыхаг Цъиро ус раскъёфта, 
зёгъгё, лёппутё куы фехъуыстой, уёд цинёй амардысты – кё-
дёй-уёдёй, дам, йё амонд ссардта. Цыппор азмё ’ввахс ыл цёуы 
ныр, дзёвгар фёбадт, ёмё ма йын уый ёнхъёл чи уыд! Фёлё, 
Хуыцауён табу, хорздзинад ёрцыд хёдзарыл, ёмё сых ныххёр-
рётт кодтой арфётё кёнынмё.
Лёппутё уал устыты сё разёй бауагътой, изёрмё сёхи ауёрс-

той, ома, дам, дзаг фынджы уёлхъус абаддзыстём. Иуафон, сё 
къухы – хызын, хызыны – къафетты къопп ёмё шампайнаг сён, 
афтёмёй кулдуарёй бахызтысты. Уыцы рёстёг сылгоймёгтё сё 
бакомкоммё бёлёсты бын бадтысты ёмё тёрхёттё кодтой, ныр 
Цъиройы мад Залдуз ёртё кёрдзыны куы никёд скодта йё уё-
ларт, уёд сын сё разы цы ёрёвёрдзён, зёгъгё.
Цыдёр уыд, уёддёр иуафон лёппутё рацыдысты, уёдё Цъи-

ройы фарсмё дёр куыд бахсёвиуат кодтаиккой...
– Цёй, Цъиройы амондён исты акуывтат? – хынцфарст сё акод-

та Хорческё, сылгоймёгты цурмё куы ’рбацыдысты, уёд.
– Уёллёгъи, раст цыма куадзёны фынгыл бадтыстём, мёхи 

афтё ’нкъардтон, – загъта сё иу, фёсномыгёй «Доцент» кёй 
хуыдтой, уый.

– Ома? – нё бамбёрста Хорческё.
– Залдуз нын нё разы фых ёйчытё ёмё дзул ёрёвёрдта, 

уыдоныл фёбадтыстём, – йё дзуапп фёбёлвырддёр кодта 
«Доцент».

 Ирон хабёрттё 

Цыты чызг
Нё рагон фыдёлтём уыд ахём ёгъдау. Цёвиттон, 

дыууё мыггаджы фётуджджын сты, зёгъгё, уёд-иу ком-
бёсты дзырддзёугё лёгтё се ’хсён бацыдысты. Бирё 
радзур-бадзуры фёстё мыггёгтён ёнёбафидаугё 
цы уыди? Ёгъдау куыд амыдта, афтёмёй, лёг 
чи амардта, уыцы мыггаджы фёстё-иу бирё 
адём сёмбёлд зианджынтём. Алы хатт дёр 
уыд хёрдзтё: кусёрттаг, нозт, ёхца. Фи-
дыды нысанён-иу туджджынтё сё къухтё 
райстой, кёрёдзимё-иу сдзырдтой.
Дыууё мыггаджы ‘хсён фидыддзинад 

фидардёр кёныны тыххёй-иу, лёг чи 
амардта, уыдон зианджынтён лёвёрд-
той чызг. Гъе уый адём хуыдтой цыты 
чызг.
Ацы ёгъдау ёнусты дёргъы тыхджын 

уыд нё фыдёлтём. Цыты чызг-иу зиан-
джын мыггаджы кёстёртён ссис хойы 
хуызён. Архайдта хёстёгдзинад фи-
дардёр кёныныл.
Нё ныхас бёлвырддёр цёмёй уа, 

уый фёдыл ракёндзыстём цалдёр 
ёнамонд хабары. Кёддёр цъамадаг 
Хъайттаты дыууё лёппуйы хёрёгу-
аргъёй суг хастой Субийё. Инджынты 
акомкоммё сёмбёлдысты Цёлла-
джы-фыртыл. Уый йё гал ёрцёйтард-
та Урсдоны Сухсёй. Фёндагыл лёп-
путён загъд бацайдагъ. Ёнёбары Цёл-
ладжы-фырты къухёй хъамайё рёхуыст 
ёрцыд Хъайттаты лёппу. Цёлладжы-
фырт ёмё Хъайттаты иннё лёппу цёфы 
бахастой Инджынтём. Уёды заманы 
дохтыр цы Хуыцау лёвёрдта, ёмё 
Хъайттаты лёппу зёфцыфыдёй йё 
адзал ссардта.
Ацы хабар арвы нёрдау айхъуыст Уёл-

ладжыры комы. Дыууё мыггаджы фё-
туджджын сты ёмё кёрёдзимё лёбу-
рын райдыдтой. Фёлё адём хорз сты. 
Комбёсты кадджындёр хистёртё бацы-
дысты Хъайттатё ёмё Цёллагты ‘хсён. 
Бирё рёстёджы фёстё Хъайтаттё рат-
той фидыды ныхас.
Дыууё мыггаджы куы бафидыдтой, 

уёд Цёллагтё Хъайттатён раттой цыты 
чызг, йе ’гъдау – ёрхуы (ныртёккё ис 
Цёгат Ирыстоны бёстёзонён музейы), 
ёфсёйнагёй конд кёрдзынфыцён дёл-
тъур. Фёстёдёр Цёллагонёй Хъайтта-
ты Уазбийы фырт Хадойён райгуырдысты 
Малсёг, Доче, Дзыллё ёмё Наги.
Кёй зёгъын ёй хъёуы, йё къух барёй 

зынгмё ничи бакёндзён. Мыггёгтё-иу 
арёх фётуджджын сты ёнёнхъёлё-
джы. Зёгъём, кёддёр карцайаг Тезиаты 
Мёхёмёт уазёгуаты уыдис Хъайттатём. 
Сёрдыгон бон йё улёфт уагъта нёууыл, 
хуыссыдис йё нымётыл. Уыцы рёстёг 
Бицъоты Ёмзор (фыдуаг адёймаг уыдис) 
хъримагёй ёхста Мёхёмёты сёрты, 
ёмё фыдбылыз ёрцыд.
Тезиаты мыггаг лёгёвзёрстёй ныб-

бырстой Цъамадмё. Фёстёдёр ёрён-
цадысты Дзуарзёнджы, агуырдтой сё 
туджджынты. Хъайттатё хъёубёстён 
фехъусын кодтой, цёмёй ёддёмё мачи 
ракёса, уый тыххёй. Куыддёр ёгъдауёй 
Черчесты Уёрцой ёддёмё рауад ёмё 
фёмардис.
Хъайттатё Черчестён туг бафыстой. 

Дыууё мыггаджы ‘хсён фидыддзинад 
цёмёй ма фехёла, уый тыххёй Хъайт-
татё Черчестён цыты чызг раттой. Йё 
мой уыдис Уёсмён. Цот сын рацыд Гисо 
ёмё Азан.
Хистёртёй куыд хъуыст, афтёмёй 

Бицъоты Сёхмёты фырт Ёмзор зылд 

хётёнты, уыдис ын бирё зонгётё. 
Ёнахъола адёймаг уыд. Куыд загътам, 
афтёмёй Тезиаты Мёхёмёт мёлёт 
ссардта Ёмзоры къухёй.
Иуахёмы та Бицъойы-фырт Цъамадёй 

ныфтыд Уыналмё ёмё ёрфысым кодта 
йе ’рдхорд Тахохты Алхёзмё. Хорз фед-
той уазёджы, уёдё цы уыдаид. Бицъо-
ты Ёмзор фёстёмё куы раздёхт, уёд 
йё фёндаг ракодта Тахохты рёгъа-
уыл. Нарддёр цы нывонд уыдис, уый йё 
разёй раскъёрдта.
Рёгъаугёс – ёрыгон лёппу – кёугё 

ныххёццё сёхимё ёмё хабар фехъу-
сын кодта. Уёд Алхёз йё бёхыл абадт 
ёмё асырдта Ёмзоры. Куы йё баййёф-
та, уёд лёгъстё кодта, раздах нын нё 
нывонд, зёгъгё. Ёмзор нё бакоммё 
каст. Мах дёр, дам, ёй бахёрдзыстём, 
зёгъгё, дзуапп ратта. Уёд Алхёз ай-уый 
нал фёкодта ёмё йе ’фхёрёджы хъри-
магёй ёрфёлдёхта.
Цъамад лёгёвзёрстёй ныббырстой 

Уыналмё. Ныппырх кодтой Тахохты ис-
бон. Ёвёццёгён ма ёрцыдаид ёндёр 
фыдбылызтё дёр, фёлё хёрзгёнджы-
тё бацыдысты туджджынты ‘хсён. Ацы 
хатт дёр та феххуыс фыдёлтыккон ёгъ-
дау. Тахохтё Бицъотён цыты чызгён рат-
той Чыпырханы, йё мой та уыдис Ёмзо-
ры фырт Уари.
Кёй зёгъын ёй хъёуы, рагзаманты цы 

хабёрттё ёрцыд, уыдон зонын ёнцон 
хъуыддаг нёу. Фёлё Цъамады урсбоцъо 
зёронд лёгтё Тохсырты Ахмёт, Тохсыр-
ты Хадзымуссё, Черчесты Сёхмырзё, 
Черчесты Чермен, Бицъоты Хадзымёт, 
Бицъоты Бекмёрза, Созёты Микъо, 
Хъайттаты Гагуыдз, Хъайттаты Лизё 
ёмё Хъайттаты Чабёхан цёстыгагуы-
йау хъахъхъёдтой фыдёлты таурёгътё 
ёмё ёгъдёуттё. Арёх-иу сём, ныхасы 
бадгёйё, кёстёртё цымыдисёй ныхъ-
хъуыстой. Кадджын хистёртё уёлёуыл 
цы фарн ныууагътой, уый та сёфт никуы 
уыдзён.

ХЪАЙТТАТЫ Сергей, 
«Ирон хабёрттё», Дзёуджыхъёу 1998

 Скёсёйнаг ёмбисонд 

Кёйдёр хъуыдытё
Иу философён уыдис ёр-

мёстдёр дыууё дзабыры, 
ёндёр къахыдарёс ын нё 
уыд. Иухатт сё дзабырхуы-
йёгмё бахаста ёмё дзы ра-
куырдта, цёмёй йын сё бам-
пъуза.

– Ме ‘рмадз ёхгёнгё 
кёнын, – дзуапп ын рат-
та дзабырхуыйёг, – уымё 
гёсгё дын сё дёхи раз нё ба-
хуыйдзынён. Райсом дё бон 
ёрбацёуын нё бауыдзён?

– Хъуыддаг уый мидёг ис, 
ёмё мын адоны йеддёмё 
дзабыртё нёй, ёмё ёнё 
уыдонёй мё бон цёуын нёу.

– Уым тёссагёй ницы ис! 
Ёз дын иу боны ёмгъуыдмё 
дёрдджын дзабыртё ратдзы-
нён.

– Цы? Кёйдёр дзабыртё 
скёнон? Ды мё цы ‘нхъёлыс?

– Дё сёры ёнёзонгёйы 
хъуыдытё куы хёссыс, уёд 
кёйдёр дзабыртё скёнын 
цёуылнё комыс? – бадис 
кодта дзабырхуыйёг.

Се ’мбыд кау йё зёрдыл 
ёрбалёууыд...

Саби йё ныййарджыты айдён у, уыдоныл цы уына, уый фёзмы. Мад ёмё фыд сё-
хёдёг ницёйаг куы уой, уёд сё сывёллон дёр, бауырнёд уё, уёларвёй уаритё 
нё ахсдзён.
Сёуджен йё хёдзармё лёмбынёг никёд ёркаст, йё тёнёг ус Зёрёдайы рагъмё 

йё базыввытт ласта, ёмё йё уый хёссы, куыд йё бон у, афтё. Лёгён йе стырдёр 
куыст – кём фылдёр бануазон, кём хуыздёр бахёрон. Хъёуы цины уа, гъе – зианы, 
алы хъуыддаджы дёр-иу фыццаг уыдис ёгъдау раттынмё нё, фёлё фынджы уёлхъус 
ёрбадынмё. Йё фырттё дёр йёхи халдих рауадысты: кафынмё, зарынмё – рёвдз, 
фёлё сё къух куыстмё нё тасыд. Сёхёдёг та ёртёйё дёр, мёнё саджы фисынтыл 
амад, кёмёй фёзёгъынц, ахёмтё. Уый хыгъд сё хёдзары ёдзёллаг хуызмё зёр-
дё уынгёг кодта, раст сидзёргёсы мёгуыр къёсы хуызён. Кау бамбыд, ранёй-
рётты ныффёлдёхт, ёмё Залдузы цёхёрадоны адёмы фос лекка кодтой, 
арвистон дзы сарёзтой.
Иу хуыцаубон та уёлёсыхы кёмёдёр чындзёхсёв уыд, ёмё Сёуджен ёд 

фырттё фыццаг рёнхъыты уым балёууыд. Фыд фынджы уёлхъус – уёлдёр, 
хистёртимё, фырттё – кёмдёр йё дёле, афтёмёй цалдёр бадты скодтой. 
Иуафон, хъазт куы сцырен, уёд сёхи уырдём райстой, хъуамё сё курдиёттё 
равдисой. Мёнё хистёр фырт йёхи дёрддыл ныззылдта ёмё йё фыр диссагёй уёд 
хёрдмё йёхи фехсы, уёд йё дзёмбытёй зёхх ёрхойы, пъёстытё дзы стоны... Адём 
ёмдзёгъд кёнынц. Сёудженмё, уыцы ныв фенгёйё, хардзау ёркаст, йё уёйыг фырт 
уыцы дынджыр къухтёй хёдзары кёй ницы архайы, уый, ёмё дын куы ныхъхъёр кёнид:

– Тёхуды, ныр не ’мбыд кау ам куы фестид!..

Йё цёрёнбоны тыххёй...
Мё сыхаг Ахъмырзёйён йё гуырёнбон 

уыдис, хёдзары – цины хъуыддаг, ёмё фёс-
куыст сёхимё тагъд кодта. Уазджыты ёр-
бацыдмё ма цыдёртё алхёнын хъуыдис. 
Се стыр хыгъд ём йё къёбёргёнёг чырёг 
телефонёй бадзырдта, ёмё, цалынмё база-
ры йё хызынимё рауай-бауай кодта, уёдмё 
рёстёг дёр иу ран кём лёууыд. Уыимё йём 
Хорческё алы фондз минутёй фондз минутмё 
дзырдта, тагъддёр, зёгъгё, ёмё лёг стыхст. 

Ёппынфёстаг йё хёдтулгёйы куы сбадт, уёд 
ёхцон сулёфыд ёмё хёдзармё атындзыдта.
Тагъд дон фурд не ’ййафы – иу ран авто-

инспектор хёйрёджджынау йё размё фёци 
ёмё йё баурёдта. Уёздангомау дзуры Ахъ-
мырзёмё, фёндаджы уагёвёрд, дам, фе-
хёлдтай ёмё ивар бафид.

– Дё мад, дё фыды хатырёй, ауадз мё, 
ёфсымёр. Зонын ёй, аххосджын дён, фёлё 

абон мё гуырёнбон у, ёмё мын бахатыр кён, 
– лёгъстётыл схёцыд лёг.
Барадхъахъхъёнёг ын йё гёххёттытём 

ёркаст – ёцёгдёр, нё сайы, фёлё йё куыд 
ауадза, уый дёр бинонтё хёссын хъёуы, 
ёмё Ахъмырзёмё дзуры:

– Хатыр дын кёнын, ме ’фсымёр, фёлё мё 
тынг фёнды изёры дё цёрёнбоны тыххёй иу 
сыкъа бануазын...

мё фыд сё-
вёй уаритё 

айы рагъмё 
йе стырдёр
гъе – зианы, 
джы уёлхъус 
мё – рёвдз, 
джы фисынтыл 
ызмё зёр-
ранёй-
одтой, 

н ёд
лдёр, 
одтой. 
рдиёттё 
диссагёй уёд 
стоны... Адём
ё уёйыг фырт 
хъхъёр кёнид:

«Уазджытён  –  кафты бар!»
Мё хорз сыхёгтё Сёхъмёрза ёмё Ахъберд уарзынц сё уёгъд 

рёстёг искём абадын, сё фёллад дзаг фынджы уёлхъус суадзын. 
Раст цыма фынг йёхёдёг сё фёстё зилы, агургё сё кёны, афтё 
зыны бакёсгёйё. Ёмё лёджы цанёбёрёг хъёуы, уайтагъд ацахуыр 
вёййы, алы бон дёр ём бёрёгбон кёсын райдайы.
Айфыццаг та дыууё ёрдхорды нё сыхаг хъёумё бафтыдысты ёмё 

иу хёдзары дзёбёх фёминас кодтой. Фёлё цас ёмбёлы бадын, 
ёмё иу афон бёркад загътой. Ёфсинён арфё ракодтой, хёрзизёр 
загътой ёмё кёрёдзийы фёстё дуары ёдде фесты. Кулдуармё куы 
рахёццё сты, уёд дын фысымён цъёх ёхсынцъыйау йё зёрдыл уё-

лёсыхы чындзёхсёв куы ’рбалёууид. Цомут ёмё, дам, уым дёр нёхи 
бавдисём. Сахълёу ёмё Ахъбердён бирё лёгъстё кёнын нё ба-
хъуыд, уайтагъд разыйы дзуапп раттой. Фёцёуынц. Схёццё сты. Кёр-
ты иуырдыгёй – хъазт, иннёрдыгёй – фынгтё ёвёрд. Арфё ракодтой 
ёгъдаумё гёсгё. Хъазты чегъре дёр сём йе ’ргом раздёхта ёмё 
сын уёздан салам ратта.

– Нё буц уазджытён – фёйнё кафты! 
Сахълёу Ахъбердмё бакаст, стёй чегъремё дзуры:
– Фёлтау нын сё арахъхъёй баивут.

Сё хос – сё къухы
Ног Бётёхъойыхъёуы ивгъуыд ёнусы фёндзайём азты кёд ёрцыд ацы 

хабар, уёддёр ма йё ныр дёр ёрымысынц мидбылхудгё. Иу заман Гиуа 
йёхицёй къуылых дёсны сарёзта, бавдёлд ёмё рахабар кодта, диссаджы 
хорз, дам, арёхсын пецтё амайынмё. Ёмё уайтагъд йё заказтыл ёххёс-
гё дёр нал кодта, адём кёрёдзийы сёрты хаудысты, ёз фёраздёронёй 
йё раскъёф-баскъёф кодтой кёрёдзийё. Раст зёгъгёйё, йё армдзёф 
тынг хёрзаив уыдис, пецтё – рёсугъд амад, ёмё йё кой дёрддыл ай-
хъуыст, Гиуамё хёстёг нё, фёлё дард хъёутёй дёр цёуын райдыдтой. 
Уыимё-иу сё лёгъстёмё гёртам дёттын дёр бахъуыдис, лёг-иу йёхи 
ныззынаргъ кодта, ныртёккё мё не ’вдёлы, зёгъгё.
Уалдзёгёй ёрёгвёззёгмё гыццыл пецтё нё самадта Гиуа, иу ёмё 

дыууё хёдзары ёфсины къухёй нё бахордта цёхх ёмё кёрдзын, дуне 
гаджидёуттё фёуагъта, уё къонайы ёртыгай кёрдзынтё кёнут ёрмёст-
дёр, зёгъгё.
Рёстёг дзёвгар хъарм ахаста, фёлё иу бон ёваст фёуазал, адём 

сё пецты бандзёрстой, ёмё – дё балгъитёг афтё, бёстё фёздёгёй 
байдзаг. Куыд сбёрёг, афтёмёй сё амайгё рёсугъд бёргё скодта Гиуа, 
фёлё мидёгёй раст арёзт не ’рцыдысты – фёздёг ёлвасён «обороттё» 
кёнын нё зыдта. Чи – бёхуёрдоны, чи – бричкёйы, чи та – саргъы бёхыл 
фёдисмё цёуёгау алырдыгёй ёрёмбырд сты сё «хёрзгёнёгыл». Лёбу-
рынц ём, ай цы хабар у, пецтё цёмён фёздёг кёнынц, зёгъгё, хор-хор 
кёнынц. Гиуа лёбурджытём байхъуыста, стёй сём дзуры:

– Уымён цы хос ис, уый нё зонут? Арт дзы ма ’ндзарут, ёмё нё фёздёг 
кёндзысты!

ъдау. Цёвиттон, 
ёгъгё, уёд-иу ком-
бацыдысты. Бирё 
ёнёбафидаугё 
ёмёй, лёг 
-иу бирё 
хатт дёр 
ца. Фи-
къухтё 

над 
чи 
д-
ты 

ын 
н-
йы 
и-

а, 
ёр
аг 
у-
ы 
-

Услуги электрика
Оказываю услуги электрика 
качественно, надежно.

Все виды работ с гарантией. 
Выезд и консультация бесплатно.
Тел.: 8-918-702-00-82 (Казбек).

Металлоизделия: 
ворота, двери, 

навесы из лексана, 
металлоконструкции 
любой сложности.

Тел.: 
8-928-928-88-24.

Обслуживание колонок и котлов.
Тел.: 8-961-821-90-88.

Номыры радхёссёг редактор — Хёмыцаты Морис.
 Дизайн: 1-аг ёмё 2-аг фёрстён — Халиты Изё;
   3-аг ёмё 4-ём фёрстён — Рубайты Нелли.
 Корректортё: 1-аг фарсён — Гаглойты Наташё; 
         2-аг фарсён — Кёлухты Фатимё;
                    3-аг фарсён — Рёмонты Алинё; 
         4-ём фарсён — Дзоцъиты Тамарё.

РЕКЛАМЁ, ХЪУСЫНГЁНИНЁГТЁ

 Мысён изёр 

Сыгъди цырагъау…
РЦИ-Аланийы адёмон артисткё ДЗАНАЙТЫ 

Георгийы чызг Ольгёйы мысён изёр уыд Цёгат 
Ирыстоны Мариинаг театры хайады.
Мадзалы ссардтой Ольгёйы рухс ном, сё хъуыдытё загъ-

той, ирон культурёйы рёзтмё цы стыр бавёрён бахаста, 
уый тыххёй. Уыцы бон ма кадджын уавёры балёвар кодтой 
республикёйы уёлдёр паддзахадон хёрзиуджытё дёр.
Концерты архайдта РЦИ-Аланийы культурёйы министр 

Гуыдиаты Батрадз. Уый республикёйы Сёргълёууёджы 
номёй орден «Ирыстоны Намыс» балёвар кодта Ольгёйы 
хойён. Бардзырд орден «Ирыстоны Намыс»-ёй схорзёх-
джын кёныны тыххёй республикёйы разамонёг бафыста 
ацы азы 29 майы, фёлё уёд Ольгёйён йёхи бон не сси 
йё хёрзиуёг райсын йе ’нёниздзинадмё гёсгё. Йё хъыс-
мёт афтё рауад ёмё 31 майы Ольгё йё цардёй ахицён.
Мысён изёрмё ёрбамбырд сты йе ’мкусджытё, йё хё-

лёрттё ёмё адёмон артисткёйы ёвёджиауы курдиатён 
аргъ чи кодта, уыдон иууылдёр. Дзанайты Ольгёйы рухс 
ном цёрдзён ёнусмё йё хиуёттё, йё аивад уарзджытё 
ёмё йё чи зыдта, уыцы адёмы зёрдёты…

ХЪОЙБАЙТЫ Галинё

ФЁРСЫРДЁМ: 2. Брытъиаты Елбыздыхъойы 
пьесё «Уёрёседзау»-ы архайёг. 4. Англисаг физик 
ёмё математик. 8. Мёгуыр лёгыл дур хёрдмё ... 
(ёмбисонд). 9. Хъёу Цёгат Ирыстоны. 10. Наулёу-
уён Германы. 12. Ахуырад. 13. Афёдзы афон. 15. 
Дыргъбёлас. 17. Ёнёхёст рёстёг. 19. Фёлгёсён 
бынат хёхты. 20. Цырыхаты Михалы ёмдзёвгё. 23. 
Къабайы хай. 24. Арёхстдзинад. 27. Бёхифтындзён 
дзаума. 28. Сенегалы сёйраг горёт. 31. Фёллой, 
архайд. 34. Разамонёг. 35. Стыр донуат. 38. Мады 
фыдёбонён ...нёй (ёмбисонд). 40. Рог дымгё. 41. 
Цирхъ. 42. «Йё бумбули — базён, йё ... фыд — бёр-
кад» (Къоста). 43. Тохты Иваны чиныг. 44. Цёсгомы 
хай. 45. Рагон хёцёнгарз.

БЫНЫРДЁМ: 1. Уёрёсейы облёстон центр. 2. 
Куысты аргъ. 3. Хъёу Цёгат Ирыстоны. 5. Фёздёг-
дзёуён. 6. Хуытъинаты Цыппуйы чиныг. 7. Рагон 
хёстон мигёнён. 11. Горёт Швейцарийы. 12. Еп-
хиты Тётёрийы роман. 14. Ёнёраст ми. 16. Горёт 
Ярославлы облёсты. 17. Къостайы ёмдзёвгё. 18. 
Аивадон кусёг, фыссёг. 20. Уынёр. 21. Горёт Хъы-
рымы. 22. Цёугёдон Германы. 25. «... уёрыкк дыууё 
мады бададта» (ёмбисонд). 26. Амондагур лёппу. 
29. Фёрёз. 30. Ёрдзон фёзынд. 32. Зёгёлласён 
дзаума. 33. Зынаргъ зёлдаг хъуымац. 36. Планетё. 
37. «Дуду къуыппыл — ... цъиу» (уыци-уыци). 38. Ду-
кани Дзёуджыхъёуы. 39. Зындгонд немыцаг поэт.

Дзуаппытё 25 июлы мыхуыргонд дзырдбыдён
ФЁРСЫРДЁМ: 7. Сёкка. 8. Къорд. 9. Къози. 14. 

Тире. 15. Идёдз. 16. Лёгой. 17. Мёга. 21. Меркъа. 
22. Хёпылой. 23. Хоккей. 24. Могор. 25. Цъына. 26. 
Рёдау. 31. Хуырым. 32. Булкъон. 33. Гадёкк. 34. 
Адёг. 36. Ёвзён. 38. Хъёни. 40. Црау. 41. Цицыр. 
42. Ёрфён. 43. Пъёра.

БЫНЫРДЁМ: 1. Дёбе. 2. Акци. 3. Цъыз. 4. Урал. 
5. Цъай. 6. Азым. 10. Нигер. 11. Мёлхъ. 12. Огайо. 
13. Игрек. 18. Гъогъыл. 19. Бырынкъ. 20. «Ногдзау». 
27. Тулдз. 28. Абази. 29. Ёнгёс. 30. Океан. 35. Грис. 
36. Ёмыс. 37. Нуры. 38. Хъёд. 39. Ичъи. 40. Цурк.

 Социалон фарста 

Донласт – хуылыдзхъуаг
Нуазыны донён фидыны фёдыл «Рёстдзинад»-ы 

редакцимё чи ёрбадзуры, уыдоны сёйрагдёр тых-
сын кёны, сёрды мёйты цёхёрадётты дон пырх 
кёнынён ёхца цёмён исынц, уый. Ацы азы хуы-
зён къёвдатё фёстаг рёстёджыты никёдуал уыд, 
хуымтё донхъуаг куы нё сты, уёд цёмён хъуамё 
бафидон, зёгъгё, вёййы сё сагъёс.
Паддзахадон унитарон 

куыстуат «Водоканал»-
имё цёрджытё цы ба-
дзырд бафыссынц, уым 
загъд ис, 1 майё 30 ав-
густмё, боныхъёд нё 
хынцгёйё, цёрджытё 
ёрвылмёй хъуамё зёххы 
иу сёдёйём хайён фи-
дой 115 сомы.

– Сарёзт акттём гёс-
гё, цыппар мёйы цёр-
джытё хъуамё фидой 
цёхёрадёттё дон пырх 
кёнынён, уёлдай нёу, 
уыцы куыст кёныс, ёви 
нё. Кадастрон палатёйы 
раттынц гёххётт, зёхх 
сём цас ис, уый фёдыл 
бёрёггёнёнтимё. Уыцы 
гёххётмё гёсгё фидынц 
бахардзгонд нуазыны до-
нён. Цёмёй къаддёр фи-
дой, уый тыххёй цёуём 
хёдзёрттём ёмё бёс-
тыхёйтты, сараты бын цы 
зёхх ис, асфальтгонд чи у, 
уыцы фёзуат аппарём йё 
иумёйаг бёрцёй. Цёхё-
радётты фёзуат та ногёй 
сбарём ёмё фиддонты 
бёрц сбёрёг кёнём, – 
зёгъы Алагиры районы 
«Водоканал»-ы контролер-
кассир Есенаты Ритё.
Йё бёрны сты районы 

дыууё хъёуы – Црау ёмё 
Майрёмадаг. Сылгойма-
джы сёйраг хёс у фид-
донтё ёмбырд кёнын. 
Къуыри дыууё хатты вёй-
йы Майрёмададжы, иннё 

рёстёг – Црауы. Зилы 
хъёуккёгты хёдзёрттыл, 
адёмимё дзурын, зёгъы, 
зын у. Уёлдайдёр, хёс 
бирё чи дары, уыдонимё. 
Цёрджытён сё фылдёры 
хёдзёртты ис нымайён-
тё, сё сёвёрын пайда-
дёр у. Бирё сывёллёттё 
кёмён ис, ёххуысхъуаг 

бинонтё, стёй сёрмагонд 
хёстон операцийы архай-
джыты бинонтён районы 
«Водоканал» лёвар дётты 
нуазыны доны нымайён-
тё, ёвёргё та сё скё-
нынц сёхёдёг.

– Иутё мёйё-мёймё 
фидынц. Хёс чи дары, 
уыдонмё дзурём теле-
фонёй, зилём хёдзёрт-
тыл. Сё хёс бафидын 
сын цёмёй ёнцондёр уа, 
уый тыххёй районы доны 
куыстуат аразы алыхуы-
зон мадзёлттё. Мёймё 
дём цы хауы, уый бафид, 

ёмё дё хёс фёкъаддёр 
уа. Нырма уал доны кубо-
метры аргъ 23,14 сомы у, – 
бамбарын нын кодта Ритё.
Къёвдатё къуыригёйт-

ты куы нё ‘нцайынц, уёд 
адёмёй, цёхёрадёттё 
донёй пырх кёныны тых-

хёй фиддонтё цёмён 
исут фарстён, уый махёй 
аразгё нёу, зёгъгё, уыд 
йё дзуапп. Цымыдисаг 
у, уёддёр ацы фарстён 
дзуапп хъуамё чи ратта?

ХУЫБИАТЫ Ларисё, 
авторы ист къам

  Дзырдбыд

 Цёугёдоны флоты историйё 

1963 азы Уёрёсейы Советон Федеративон Соци-
алистон Республикёйы Цёугёдоны флоты ми-
нистрады заказмё гёсгё, Венгрийы сёйраг горёт 
Будапешты науаразён завод «Ганз Данубиус» 
сарёзта дыууёпалубон бёлццонласён цёугёдоны 
нау «Терек».
Науён ном раттой Гуырдзыстон ёмё Уёрёсейы тер-

риторитыл кёлёг цёугёдон Терчы кадён. Ногарёзт 
нау бакодтой горёт Горькийы (ныры Дёллаг Новгород) 
наулёууёны бёрны ёмё ам «Терек» иннё ёмхуызон 
наутё «Аму-Дарья», «Ангара», «Аргунь», «Ахтубё», «Сун-
гари», «Сура» ёмё «Сухонё»-имё иумё 1980 азы онг 
Мёскуыйё Ростов-Доны ёхсён бёлццётты ласта.

1976 азы декабры «Терек»-ён раттой ног ном «Комдив 
Гай». 1991 азы фёстё нау рейсмё нал цыд ёмё йё 
2005 азы литвайаг наулёууён Клайпедёйы ныддихтё 
кодтой.

Михаил ТКАЧЕНКО

Терчы кадёнТерчы кадён

